
(мәктәпкә   әзерлек   логопед     төркеме   өчен
чыгарылыш  шөгыль   планы)                                                                                                                                                                        
“Катнаш  төрдәге Актаныш 6нчы балалар 

 бакчасы”ның    укытучы -логопеды 
Нуртдинова   Фәнирә Гатуф кызы                                                                                                              

Максат: 
   балаларның  ел  буе  үзләштергән  белем  һәм  күнекмәләрен   ачыклау; авазларны  дөрес  әйтүләренә, сүзгә  иҗек – аваз  анализы  ясауларына грамматик  яктан  дөрес, тулы  җөмлә  төзүләренә ирешү;

    уку, язу күнекмәләрен  ныгыту, дөрес  һәм  матур  сөйләмгә  омтылыш,  белем  алуга  теләк  тудыру;

     Актаныш  турында  белемнәрен  ныгыту, туган  якка  мәхәббәт  тәрбияләү.     
Җиһазлау:
     күрсәтү материалы:”Актаныш буйлап сәяхәт”,”Кошларны агачка кундыр” презентацияләре; хикәя сөйләү өчен терәк схема; дидактик уен : ”Күбәләкне чәчәккә кундыр”,
     тарату материалы: хәреф  кассасы,  табышмаклар, саннар, хәрефләр, аваз схемасы төзү өчен түгәрәкләр.   
Тәрбияченең әзерлеге: күрсәтмәлелекләр,тарату материаллары булдыру, презентация эшләү.

Балалар белән әзерлек: Актаныш турында,күренекле кешеләре турында әңгәмәләр үткәрү, район музеена, Актанышның истәлекле урыннарына  сәяхәт ясау.                                                                                                                             Шөгыль  барышы:
 (шөгыльгә әти-әниләр дә чакырыла)
  Логопед:  Кадерле  балалар, хөрмәтле  әти – әниләр, килгән  кунаклар!

Бүген  безнең  төркемебездә зур  бәйрәм. Логопед  төркеме  үз  эшенә  йомгак  ясый . Балалар  шатлыкларын  сезнең  белән   дә   уртаклашалар.

    Шөгылебезне  башлыйбыз.
                  Сихри  матур  минем  туган   ягым,

             Агыйделе  үзе  ни  тора?

             Тау  башында  гүзәл  Актанышым

              Гөлбакчадай  балкып  утыра.

    Бергә:     Актанышым – ак  илем,

              Аккошлы  туган  җирем!                                                                            
 Логопед: Актаныш  төбәге  турында  берсеннән  берсе  мавыктыргыч  риваятьләр  йөри. Актаныш  кайчандыр  аккошлар  иле  булган. Ә  аккошлар  - табигатьнең  йөзек  кашы. 300  еллык  тарихы  булган  Актанышыбыз  белән  без  чиксез  горурланабыз. Актанышны  бүген  бөтен  Татарстан  таный.
“Актаныш  буйлап  сәяхәт”  слайдлары  күрсәтелә.
                 1 бала : Актанышым – газиз  җирем,

                              Изге  хисләр  йөрәгемдә.

                              Ак  илкәем, Актанышым
                              Бәхетле  мин  синдә  генә.

          2 бала: Ак  болыттай  акчарлаклар

                      Киңли  Агыйдел   күген.

                      Актанышым – ак  илем,

                      Аккошлы  туган  җирем.

          3 бала: Мәһабәт   яңа  йортлары

                      Күзләрнең  явын  ала,

                      Гүзәллегенә  җирлекнең,

                      Килгәннәр  таңга   кала.

         4 бала:  Колач  җәя, яшелләнә,

                      Авылым  урамнары.

                      Районның  данын  күтәрә

                      Актаныш  уңганнары.

          5 бала: Туган  җирем  чып – чын  татар  иле,

                       Исеменә  аклык  кушылган.

                       Актаныштай  иркен  күңелемә,

                       Ак  чишмәләр  койган  шушыннан.

           6 бала: Актанышка  кайта  бүген  юллар,

                       Ак  каеннар, аккош  иленә.

                        Шатлык – куанычлар  шашып  бии,

                        Сагыну – сагыш  тулган  күңелгә.
           7 бала:  Ак  илемә  пакълек  телим,

                        Сафлык  телим  Агыйделгә.

                        Иман  нуры, шөһрәт  иңсен

                         Кызларыңа,  улларыңа.

            8 бала: Әрәмәсе – җиләк  җимеш,

                        Уңдырышлы  кырлары,

                        Актанышның  үз  моңы  бар,

                         Җырланмаган  җырлары.

            9 бала: Актанышта  иң  беренче  булып

                        Таңда  кояш  сибә  нурларын,

                         Китсәм  дә  мин  кайсы  якка  гына,

                         Актанышка  кайта  юлларым.

           10 бала: Актанышым – ак  таш  кала,

                         Акчарлаклар  Иделдә.

                          Җыр  чишмәсе,  икмәк  илем,

                          Горурлыгы  иңемдә.

             11 бала:Актанышым, Актанышым, 

                          Аерылмасын  юлларым,

                          Синең  белән  бергә – бергә,

                          Үтсен  гомер  юлларым.

              12 бала: Л.Дәүләтова шигыре: ” Без  бит – Актанышлылар”. 
   Логопед: Шөгылебезнең  икенче  өлеше “Актаныш – грамматикада”,   дип  атала. Уеннарга  әниләрне  дә  чакырабыз.

1. “ Аваз  кайда?” – уены. Актаныш  белән  чиктәш  район  исемнәрендә   

к    авазы  сүзләрдә  кайда  икән?  

Актаныш,  Мөслим,  Бакалы,  Минзәлә,  Краснокама,  Каракүл.

2.  “Тиешле  хәрефне  күтәр”  - уены.  Туган  ягыбыз  җәй  җитсә,  чәчәкләргә  күмелә. Актаныш  нинди  инде? (чәчәкле)
Чәчәкләрдә     с, з, ш    авазларының  кайсылары  бар  икән? Тиешле хәрефне күтәрегез:
· тузганак, кашкарый, роза, миләүшә, ясмин, гладиолус, умырзая,ромашка, энҗе, флокса.

3.  “Сүзнең  аваз  схемасын  төзе” – уены.     

Актаныш   сүзенең  авазлар  схемасын  төзергә  һәм   кисмә  хәрефләр  белән  язарга.

4.  Әниләргә  уен:  “Күбәләкне  чәчәккә  кундыр”.

Күбәләкләргә  язылган  сорауларга  җавап  бирергә:

· Актанышта  нинди  милләт  халыклары  яши?(татар,мари,рус)
· Актанышка  ничә  яшь?(300яшь)
· Актаныш  чишмәләре  нинди  исемнәр  йөртә?(“Хәмит”, “Мәликә”, “Җидегән”, ”Изгеләр”)
· Актаныш  урамнарының  исемнәрен  әйт(Г.Тукай,М.Җәлил,Бакча,һ.б.)
· Районыбызда  нинди  елгалар  бар?(Сөн, Ык, Агыйдел)
· Актаныштан  чыккан  беренче  президент  кем  ул?(М.Шәймиев)
· Районыбыздан чыккан  шәхесләрдән  кемнәрне  беләсең?(Ә.Авзалова,Нур Баян, Г.Авзал, И.Закиров,З.Басыйров,һ.б)
5.   “Кошларны  агачларга  кундыр” – уены.  Актаныш  урманнарында,  кырларында  бик  күп  кошлар  яши.   Менә  алар: (слайдлар  кулланыла)

-карга,  аккош,  сандугач, тургай, тукран, торна, сыерчык, сандугач, күке, карлыгач.

 - иҗек  саны  буенча  кошларны  агачларның  тиешле  ботакларына  кундырырга.

     6.  “Кошлар  исемнәрен  язып  бетер” – уены.

       - к_ _ _ _,  а_ _ _ _ , санд_ _ _ _, ту_ _ _ _ , ту_ _ _ _ , т_ _ _ _ ,
        сые_ _ _ _, санд_ _ _ _ ,  карл_ _ _ _ , чы_ _ _ _ 

      7. ”Табышмакларның  җавабын  тап!” – уены.  Табышмакларны  укып   җавапларын тапсагыз,  Актаныш урманнарында яшәүче  җәнлекләрне белерсез:

        -    Сорыдыр  төсе,

   Үткендер  теше,

   Урманда  йөри,

   Бозаулар  эзли (бүре)  

·    Җәен  соры, кышын  ак,
Аңа  шулай  яхшырак (куян) 

·    Урманда  яшәүче  дуңгыз (кабан  дуңгызы)

·    Зур  гәүдәле – ат  түгел,

 Мөгезле – сыер  түгел,

             Урманда  йөри,

Үләннәр  ашый (поши)

·    Урманнан  чыгар,
     Корсак  асты  чуар,

     Койрыгы  сырлы,

    Хәйләсе  күп  төрле (төлке)

8.  Терәк  схема  ярдәмендә  Актаныш  турында  хикәя  сөйләү.

   - Актанышны  ни  өчен  яратасыз?(балаларның җаваплары тыңлана)
9.  Актаныш – туган  җирем. – җөмләсен  әйтеп  яздыру.

10. Йомгаклау.

  Күмәк  җыр: “Актанышым”, М.Әндәрҗанова  сүзләре  һәм  музыкасы. 

